
				Гэта старонка была вычытаная

	

Грабар.




Ўжо даўно, у вялікім у горадзе
Жыў грабар, слаўны ў дзеле сваім;

Колькі жыў, адно рыў ён нябошчыкам
Долы-сховы сякім і такім.

Ці багач, ці бедак, днём, ці ночаю,—
Астаноўкі не знае грабар;

Ноч і дзень, як той цень, ён на могільцах
Сам з лапатай сваей—гаспадар.

Пакуль там з дамавінаю ўладзюцца,
Змыюць цела, пакуль прыбяруць,

А ў яго ні с сяго дол і выкапан,
І ня змыліцца ў меры нічуць.

Як дамоўку спускаюць вяроўкамі…
Ажно дзіў, які важны спачын:

Глыбіна, шырына дапасованы,
Не дагодзе так бацьку і сын.

А засыпе зямлёй супакойніка,
Які насып у доўжкі і ў звыш!

І дзярном-дываном бераг высьцеле,
І с каменьчыкаў высьцеле крыж.

Доўга-коратка жыў так—няведама,
Пэўне жыў, колькі трэбала жыць;

Але вось, як на злосьць, і абрыдала
Ямў гэтак што дня ямы рыць.

Безканца неспакойства штодзеннае;
Як на варце, з лапатою стой;

Пахаваў, насып даў аднаму небарачніку
Бач другі ўжо расстаўся з душой.

Каб за-раз ад усіх адкараскацца,
Вось тады-бы аддуха была!

Песьні-б пеў, не мадзеў сьвятам, буднямі;
А так—доля ня тое дала:

Мрэ адзін, а ўсё з ім не уменьшаецца;
На яго мейсцэ родзіцца пяць…

Пакруціў-памуціў мазгаўніцаю
Той грабар і штось выдумаў, знаць.

